An Fhoghraíocht - s,d,r leathan
Saghas deacair!
Léigh amach na habairtí seo a leanas os ard le do pháirtnéir:

Tógaigí sealanna á léamh. Dírígí ar fhuaimniú na litreacha agus cuirigí líne faoi gach s leathan agus s caol; agus d leathan agus d caol sna habairtí. Déanaigí iarracht dhá abairt eile le samplaí de s leathan agus s caol; agus d leathan agus d caol a chumadh. 
1. Is í Deirdre d’iníon.

2. Tá Seán pósta le Síle agus níl páistí acu. 

3. Is deartháireacha iad Dónal agus Diarmuid. 

4. Tá seisear páistí agam.

5. Táimid pósta le sé bliana.

6. Cé mhéad duine sa rang?

7. Tá deichniúr deirfiúracha ag Donncha.

8. Tá Sinéad singil ach tá Sailí agus Siobhán scartha. 

9. _________________________________________

10. _________________________________________

An Fhoghraíocht - s,d,r leathan
r leathan nó r caol? (A)
Léigh amach an foclóir seo a leanas don duine in aice leat ag cur béime ar fhuaimniú an r leathan nó an r caol. Beidh ar do pháirtnéir r leathan nó r caol a rá gach uair a léann tú amach focal. Bí cinnte go bhfuil an fhuaim soiléir. 

1. ochtar

2. máthair

3. deichniúr

4. a ceathair

5. ceantar  

r leathan nó r caol? (B)
Léigh amach an foclóir seo a leanas don duine in aice leat ag cur béime ar fhuaimniú an r leathan nó an r caol. Beidh ar do pháirtnéir r leathan nó r caol a rá gach uair a léann tú amach focal. Bí cinnte go bhfuil an fhuaim soiléir. 

1. ceathrar
2. athair
3. seachtar
4. deartháir
5. muintir 

Treoracha don mhúinteoir

An Fhoghraíocht
- s,d,r leathan



     Foghraíocht
Le múineadh 

Téigh siar ar fhuaimniú an s leathan agus s caol; agus d leathan agus d caol. 
Fuaimniú r caol ag deireadh focail. 

Moltaí

1. Oscail an taispeántas PowerPoint Gníomhaíochtaí Foghraíochta ar an sleamhnán s leathan agus s caol. Is gníomhaíocht dhul siar í an ghníomhaíocht seo (má tá an comhad An Fhoghraíocht - ch Topaic 1 Ag bualadh le daoine déanta ag an ngrúpa). 
· Iarr ar an rang éisteacht leis an gcomhad fuaime. Cad a thugann siad faoi deara faoi fhuaimniú na litreach s sa Ghaeilge? Tá dhá fhuaim ag an litir s: fuaim leathan roimh nó tar éis a, o, nó u agus fuaim chaol roimh nó tar éis i nó e. 
· Iarr ar an rang aithris a dhéanamh ar an nguth ar an gcomhad fuaime nó ort féin ag rá na bhfocal atá sa script. 
2. Abair leis an rang go mbeidh siad ag dul siar ar an d leathan agus d caol a chleachtaigh siad i dTopaic 1 Ag bualadh le daoine ach go mbeidh focail nua in úsáid sa cheacht seo. 
· Cuir an dá cheist seo ar an rang: Cad iad na focail atá ar eolas acu a thosaíonn le d leathan? Cad iad na focail atá ar eolas acu a thosaíonn le d caol? Déan plé ar an dá cheist sin. Ansin, iarr ar an rang éisteacht leis an mír: 

Deirfiúr

Deartháir

Táimid

Deirdre
Deichniúr

Duine

cé mhéad? 
· Iarr ar an rang aithris a dhéanamh ar an duine sa mhír. 
· Roinn an rang i mbeirteanna. Tabhair cóip den bhileog An Fhoghraíocht - s,d,r leathan - Saghas deacair! do gach foghlaimeoir. 
· Léigh na treoracha leo. Beidh orthu na habairtí a léamh amach os ard lena bpáirtnéirí, ag déanamh sealaíochta á léamh. Cuirfidh siad líne faoi gach s leathan agus s caol; agus d leathan agus d caol sna habairtí. Iarr orthu díriú ar fhuaimniú na litreacha sin ach go háirithe. Ansin, beidh orthu dhá abairt eile le samplaí de s leathan agus s caol; agus d leathan agus d caol a chumadh. 
· Téigh timpeall an ranga ag éisteacht leo fad is atá siad i mbun na gníomhaíochta seo. Éist go géar lena gcuid foghraíochta ach go háirithe. Ceartaigh aon bhotún a chloiseann tú nó déan nóta de agus déan dul siar ar an bhfocal nó ar an bhfuaim sin leis an rang. 
· Iarr ar fhoghlaimeoirí éagsúla an dá abairt a chum siad a léamh amach os comhair an ranga. 
3. Tá go leor foclóra san aonad seo a chríochnaíonn ar –ir. Dírigh aird na bhfoghlaimeoirí ar an bhfuaimniú seo ag an bpointe seo. 
· Oscail an taispeántas PowerPoint Gníomhaíochtaí Foghraíochta ar an sleamhnán r caol. Léigh amach na samplaí den r leathan ar dtús báire. Aithneoidh na foghlaimeoirí cuid den fhoclóir seo. Léigh amach an foclóir seo don rang. 
· Ansin, nocht na samplaí den r caol. Léigh na samplaí seo amach os ard. Fiafraigh den rang an gcloiseann siad aon difríocht idir an dá rud. Léigh amach ceathrar agus athair do na foghlaimeoirí arís. An aithníonn siad an difríocht anois? Iarr ar na foghlaimeoirí na samplaí den r caol a léamh amach le chéile. Ansin, iarr ar fhoghlaimeoirí aonair sampla a léamh amach. 
· Roinn an rang i mbeirteanna. Tabhair cóip den bhileog An Fhoghraíocht - s,d,r  leathan - r leathan nó r caol (A) do Dhuine A agus An Fhoghraíocht - s,d,r  leathan - r leathan nó r caol (B) do Dhuine B i ngach grúpa. Mínigh na treoracha dóibh. Beidh ar Dhuine A an liosta foclóra atá aige a léamh amach do Dhuine B. Beidh ar Dhuine B an r leathan nó r caol a aithint. Déarfaidh Duine B r leathan nó r caol i ndiaidh gach focail. Ansin, beidh ar Dhuine B an liosta foclóra atá aige a léamh amach do Dhuine A. Beidh ar Dhuine A an r leathan nó r caol a aithint. Déarfaidh Duine A r leathan nó r caol i ndiaidh gach focail. 
· Téigh timpeall an ranga fad is a bheidh na foghlaimeoirí i mbun na gníomhaíochta seo agus éist go géar leo. Tabhair cabhair dóibh más gá agus ceartaigh aon bhotúin a chloiseann tú. 
Moltar an tasc seo a nascadh leis an mbileog Singil nó Scartha? (Labhairt). 
Script 
singil 
scartha 

pósta 
páiste 

singil 
siopa 
seo é 
páiste 
tuismitheoir 

scartha 
pósta 
scoil 

Sasanach 
Spáinneach 
is 

deirfiúr 
deartháir 

cé mhéad

